
Astelehena, ekainaren 12a

IKASTURTEARI BURUZKO OROITZAPENAK 

EBANJELIOA: Joan 20, 30-31

«Mirarizko beste seinale asko egin zituen Jesusek bere ikasleen aurrean, liburu honetan idatzirik ez daudenak. Hemen kontatuak Jesus Mesias eta Jainkoaren Semea dela sinets dezazuen idatzi dira eta, sinetsiz, betiko bizia izan dezazuen hari esker»

IRAKURGAIA

Gaurko egunean, ikastetxe bakoitzean, ikasturtean zehar bizi izandako jarduera, festa edo gertaera nagusien errepasoa egin beharko da. 

GOGOETARAKO

Ikasturte honetan bizi izandakoak betiko balioko digu. Ondo atera zaigunak, berriz ondo egiteko; gaizki atera zaigunak, hurrengoan hobetzeko.

BIDEOA: https://www.youtube.com/watch?v=c0BLuE0v2tQlink: Gracias a la vida, Alberto Cortez.

IRUDIA

[image: Resultado de imagen de dar gracias a la vida]
“Aurton bizi izan ditudan egoera zailak gorabehera, Jainkoari eskerrak emateko arrazoiak sobera ditut”















OTOITZA

Jauna, eskerrak ematen dizkizugu bukatzear dagoen ikasturteagatik. 
Eskerrak gurekin batera hainbeste egunetan 
hainbeste lan eta neke bizi izan dituzten lagunengatik. 
Eskerrak gure artean sortu den adiskidetasunagatik.
Eskerrak bidean bakarrik joan ez naizelako. 
Eskerrak lagunen eta familiaren maitasuna sentitu dudalako.
Eskerrak irakurri ditudan liburuengatik, lagundu didaten irakasleengatik, egin ditudan lanengatik, lanaren garrantzia erakutsi didaten ahaleginengatik. 
Eskerrak Zuk ongira, denon onera eta ontasunera doan bidea erakusteko lagun egin didazulako.
Jauna, gaur eskatzen dizut ikasturtean zehar ikasi ditugun gauza on guztiek iraun dezatela gugan betiko. 







Asteartea, ekainaren 13a

BIZITZAREN ABENTURA

EBANJELIOA: Mateo 25, 14-30 

«Jainkoaren erregetzarekin, atzerrira irten behar zuen gizonarekin bezala gertatzen da. Bere morroiei dei egin eta ondasunak utzi zizkien: bati bost talentu, beste bati bi eta besteari bat, bakoitzari bere trebetasunaren arabera. Gero, alde egin zuen. Bost talentu hartu zituenak inbertitu egin zituen berehala eta beste bost irabazi. Orobat bi talentu hartu zituenak: inbertitu eta beste bi irabazi zituen. Bat bakarra hartu zuenak, aldiz, lurrean zuloa egin eta bertan gorde zuen nagusiaren dirua…». 

IRAKURGAIA: Sinbad Zamaketaria

Oso aspaldi, antzina, Bagdadeko hirian Sinbad izeneko mutil bat bizi zen. Oso pobrea zen eta, bizimodua ateratzeko, fardel eta zama astunak garraiatu behar zituen. Horregatik, Sinbad Zamaketaria esaten zioten. 

Egun batean agure bat ezagutu zuen eta honek bere bizitza kontatu zion. 

Sinbad Itsasgizona naiz. Ez uste nire bizimodua erraza izan denik. Uler dezazun, nire abenturak kontatuko dizkizut...

Aitak, hil zenean, dirutza handia utzi zidan, baina nik diru asko eralgi nuen eta, azkenean, pobre eta miserable bilakatu nintzen. Orduan, geratzen zitzaidan gutxia saldu nuen eta merkatari batzuekin itsasoratu nintzen. 

Asteetan nabigatu ondoren, irla batera iritsi ginen. Ontzitik jaitsi ginenean, lurrak dar-dar egin zuen eta, bat-batean, denok hegaz atera ginen. Irla balea izugarria zen. Gure ontzira igo ezin nintzenez, ohol bati oratu nion eta ur-lasterrek eraman nintzaten utzi nuen; hala, palmondoz jantzitako hondartza batera iritsi nintzen. Han, Bagdadera zetorren lehenengo itsasontzia hartu nuen…
 
Berriz itsasoratu nintzen… Lehorreratu ginen egun batean, lotan geratu nintzen eta, esnatu nintzenean, itsasontzia ni gabe alde egina zen. Oinez, diamantez jositako ibar zabal batera iritsi nintzen. Zaku bat bete nuen. Ondoren, okela-zati bat bizkarrera lotu eta itxaron egin nuen. Arrano batek janari gisa aukeratu eta bere habiara eraman nahi izan ninduen. Hala atera nintzen handik. 

Egia esan, Bagdaden gera nintekeen, nire aberastasunaz gozatzen, baina aspertu eta berriz itsasontziratu nintzen. Bidaia berri bat hasi nuen, baina, halabeharrez, nire itsasontzia berriz hondoratu zen… Igerian, antropofagoak bizi ziren irla batera iritsi ginen. Jakina, gizakien okela jaten zuten. Ni erregearen alabarentzat hautatu ninduten. Beronekin ezkondu nintzen, baina ezkondu eta gutxira hil egin zen. Eta erreinu hartako ohitura zen senarra, bizirik egon arren, emaztearen ondoan hobiratzea. Zorionez, azken unean ihes egitea lortu nuen eta Bagdadera iritsi nintzen, bitxiz beteta. 

Eta hurrengo egunetan Sinbad Itsasgizonak bere bidaietan bizi izandako abentura harrigarri gehiago kontatu zizkion Sinbad Zamaketariari. Hala, gure mutilak jakin zuen Sinbad Itsasgizona, bere abentura-gosearen ondorioz, askotan aberastu eta pobretu zela. Azken bidaian esklabo gisa saldu zioten marfil-trafikante bati. Elefanteak ehizatu behar zituen. Egun batean, elefante amorratu batetik ihesi, Sinbad zuhaitz batera igo zen. Elefanteak, bere tronpaz, zuhaitza hartu eta gogor astindu zuen. Sinbad animaliaren bizkar gainera erori zen. Honek, orduan, elefanteen hilerri batera eraman zuen. Han marfil-kopuru izugarria zegoen; ez zen beharrezkoa elefante gehiago hiltzerik. Sinbad ugazabarengana joan zen eta aurkitakoaren berri eman zion. Esker onez, merkatariak libre utzi zuen eta opari baliotsu asko egin zizkion.

Bagdadera itzuli nintzen eta ez naiz berriz itsasoratu –bukatu zuen agureak-. Ikusi duzunez, asko izan dira nire bizitzako gorabeherak. Orain ondo bizi arren, pairamen ugari ezagutu dut. 

Azkenean, agureak Sinbad Zamaketariari berarekin geratzeko eskatu zion. Sinbad gazteak onartu zuen eta, harrezkero, ez zuen gehiago inolako fardelik garraiatu. 

GOGOETARAKO

Bizitzan gauza onak eta txarrak gertatzen dira. Une onak eta une txarrak daude. Pertsona onak eta ez hain onak aurkituko ditugu. 

BIDEOA: https://www.youtube.com/watch?v=Jj8KRjPlCwE. La vida es una aventura, que tienes que vivir  - Bizitza bizi behar duzun abentura da. 

IRUDIA

[image: Resultado de imagen de la vida es una aventura]

“Bizitza abentura da: bizi, sentitu, maitatu, egin barre, egin negar, jokatu, irabazi, galdu, behaztopatu, baina beti, altxatu eta aurrera jarraitu”













OTOITZA

Bedeinkatua zu, Jainko Jauna, egun berri honen argiagatik.
Goresten zaitut, biziaren dohainarengatik. 
Eskatzen dizut nire anai-arreba guztien biziaren alde.
Jakin dezagula gogor lan egiten,
bizimodu duina lortzeko eta gure lanetik eta ahaleginetik bizi ahal izateko.
Eskerrak egunero ematen diguzun guztiagatik. 


Asteazkena, ekainaren 14a

AUSARTU, BIZITZA EZ DAGO ZURE ZAIN


BIBLIAKO IRAKURGAIA: 2 Tesalonikarrei 3, 10

«Lanik egin nahi ez duenak ez dezala jan»

IRAKURGAIA: DBHko irakasle batek bere ikasleei bidalitako gutunak kontzientziei eragiten die

Azken fenomeno birala da. Pablo Poo Hizkuntza eta Literaturako irakasleak irakasgaia gainditu ez duten ikasleei bideoz bidalitako gutunak mahai gainean jartzen ditu gaur egungo gazteriaren parte baten bizi-jarrerak eta portaera.  

"Gainditu ez duzulako gogaituta egotea espero dut. Berdin bazaizu, oso seinale txarra da”.  

Beti galdetzen didazu gauza berbera: “Zergatik ikasi behar dut soroetan lan egiteko?” edo “Zergatik ikasi behar dut Hizkuntza ile-apaintzailea izateko?” Ez dakizu ezertxo ere ez bizitzaz; eta ez dakizu dena daukazulako. Etxean diru asko sartu ez arren, inoiz ez zaizu ezer faltatu, zure gurasoak horrexetarako hain justu, ezer falta ez dakizun, bizkarra apurtu beharrean dabiltzalako. Zure mugikorra, zure kirol-jertse itsusi samarrak, … dauzkazu; botiloiak, bideokontsolak,… ordaintzen dizkizute. 

Baina bizitza gogorra da. Uste duzu, beka bat epez kanpo aurkezten duzunean, onartuko dizutela? Hona,  ibilaldi baterako baimena nahi duzunean ekar dezakezu; autobusaren ate-atean ere hartzen dizugu, traumatizatu ez zaitezen, gaixoa. Uste duzu, ikasi nahi duzun zikloko batez besteko notara iristen ez bazara, musu-truk sartuko zarela? Ez, zure etxean geratuko zara, zure DBHko titulua irensten. 

[bookmark: _GoBack]Bizitza ez da DBH! Ez zaitez leloa izan! Ahalegindu egin behar duzu, asko ikasi, zerbait lortu nahi baduzu. Ez du balio DBH edonola bukatzeak. Ondo bukatu behar da batxilergoa egiteko. 

Ondo bukatu ezik, nolako kontratua sinatuko duzu, eskolan irakurtzen ditugun testuetan dagoena ulertzen ez baduzu? Ohartzen zarenerako, eta hori kontratatzen bazaituzte, zure sinadura soldata txikiena edo lanaldi amaigabea onartzeko izango da. Eta esaten dizutena esaten dizuten moduan egiten ez baduzu, kale gorrira! Ez zara berezia, beste hogeita hamar daude, zu bezalakoak, lanpostu hipotetiko hori hartzeko irrikan. Hipotetikok balizko, ustezko, esan nahi du. 

Ez. Bizitza ez da DBH bezalakoa. Zenbait irakasgai desberdin ikasteak zure kultura zabaltzeko balio du, eta kulturarekin batera, zure burua. Gezurra dirudi, baina buru/adimen zabaletan zailagoa da sartzea. Buru sinplea erraz konkistatzen da, ate bat baino ez baitu. Ezin duzu maratoi bat bukatu, inoiz entrenatu ez bazara, ahalmen fisiko handia izan arren. Ezin duzu ziklo bat edo batxilergo bat bukatu, lehenago ikasteko eta ahalegintzeko metodorik edo ohiturarik zureganatu ez baduzu. 

Sentitu zaitez gaizki gainditu ez duzulako; pentsatu zure etorkizuna neurri handi batean orain egiten duzunaren pentzudan dagoela. Eta datorren ikasturtetik hasita, buru-belarri ahalegintzera etorriko zara hona, ikasgelan lo egin barik, saiatzen ez zarelako ezin duzula pentsatu barik; erakutsiko duzu ez duzula guk maila jaitsi beharrik, behar baino ahalmen handiagoa duzula ondotxo baitakizu. Urtarriletik aurrera eskatuko dizudan guztia eskatuko dizudan bezala emango didazu, bestela, motel, galduta zaude. Baina, ziur asko, aterako duzu titulua. Badakigu, zuk eta biok. 

(Testua, DBHkoentzat izan arren, LHkoentzat ere baliagarria izan daiteke. Beharbada, egokitu egin beharko zaie) 

GOGOETARAKO

Ikasturtean zehar erein duguna biltzen ari gara. Gauzak nola joan zaizkigun begiratu eta datorren ikasturtean gogorrago ahalegindu, apurtxo bat sakrifikatu eta gehiago ikasi behar dugun aztertu behar dugu. 	

BIDEOA: Cree en ti mismo. Saca el campeón que llevas dentro https://www.youtube.com/watch?v=tQgZDH50jdklink 

Nunca te rindas: https://www.youtube.com/watch?v=B27KHCiCMQE

IRUDIAK

[image: Resultado de imagen de esfuerzo, sacrificio, trabajo.][image: Resultado de imagen de esfuerzo, sacrificio, trabajo.]














“Ezinezkoak denbora gehitxoago behar du”. 

“Arrakasta ez du zorteak eragiten, egun, hil eta urteetako sakrifizioak eta ahaleginak baizik”.


OTOITZA

Jauna, lagun iezadazu egunero langilea eta ausarta izaten. 
Eman iezazkidazu indarrak egunero jaikitzeko eta dagokidan guztia ondo egiteko, nire helmugak lortu ahal izateko. Amen. 


Osteguna, ekainaren 15a

BIZI-KALITATEA

EBANJELIOA: Markos 9, 35

«Eseri zen Jesus eta, Hamabiei dei eginik, esan zien: “Lehena izan nahi duena izan bedi denetan azkena eta denen zerbitzaria».

IRAKURGAIA

Britainiar HSBC bankuak inkesta bat egin du mundu guztian jaioterritik kanpo bizi diren eta lan egiten duten exekutiboen artean. Galdera: Zein da instalatzeko herrialderik onena? Inkestak ahalbide ekonomikoak, lanbidean gora egiteko aukerak, bizi-kalitatea eta familientzako lekurik egokienak hartzen ditu kontuan. 26. 872 lagunek erantzun dute. 

Horien arabera, exekutibo atzerritar batentzako herrialderik onena Singapur da. Abantailen artean: diru-sarrera handiak (139.000 dolar urtean, batezbestekoa 97.000 dolarrekoa dela). Espainia 16. postuan agertzen da.

Espainiak puntuazio altua lortzen du bizi-kalitateari dagokion atalean. Munduko herrialdeetatik osasunik onena duena omen da. Egia esan, sanitatea ona eta doakoa da. Estatu Batuetan, esaterako, osasun-zerbitzuak garestiak dira. Kulturari eta lagunak egiteko erraztasunari dagokienez, bosgarren postuan dago. Integrazioari dagokionez, bederatzigarrenean eta segurtasunari dagokionez, hamabosgarrenean. Familiarekin instalatzeko, zazpigarrena da zerrendan. Baina hezkuntzaren kalitateari dagokionez, 24. postuan kokatzen da. Gaizki dago soldatei, progresio profesionalari eta politikari dagokienez. Baina arestian esan bezala, bizi-kalitatea ona da. Jendea ondo bizi da. 

Espainiaren gainetik Singapur, Zeelanda Berria, Kanada, Txekiar Errepublika, Suitza, Norvegia, Austria, Suedia, Bahrein eta Alemania daude. Espainiaren azpitik, Japonia (20), Frantzia (21), Erresuma Batua (22), Estatu Batuak (30), Italia (43) edo Brasil (45). 


GOGOETARAKO

Leku onean bizi gara. Ikas dezakegu, batzuek ikasi nahi izan ez arren. Sanitate ona daukagu eta denoi iristen zaigu. Etxe onetan bizi gara, ondo jaten dugu, bidaiak egiten ditugu, gauza eta erosotasun asko dauzkagu… Eta garrantzitsuena: familia, lagunak, lana,… Eman ditzagun eskerrak eta presta gaitezen etorkizun on bat edukitzeko. Ahal dugu, ahal duzue. 


BIDEOA: https://www.youtube.com/watch?v=xtGm9-idxJw

IRUDIA

[image: Resultado de imagen de una vida con calidad]
















OTOITZA

Gure gizartean, oro har, ondo bizi gara. Eman diezazkiogun eskerrak Jainkoari. Goretsi dezagun. Eta izan ditzagun gogoan, gu ondo bizi gaitezen, hainbeste ahalegintzen direnak. (Oración joven. 1989)

Gorets ezazue Jauna,
lurreko apal eta xumeok,
langile guztiok,
zuen esku sortzailez eta zuen izerdiz. 

Gorets ezazue Jauna
justizia bilatzen duzuenok,
ustelkeria salatzen duzuenok,
egoki eta zuzena eskatzen duzuenok
zapalketa erakusten duzuenok.

Gorets ezazue Jauna
Nazareteko Josek bezala isilean lan egiten duzuenok. 
Mundu hobearen alde ahalegintzen zaretenok,
denok duintasunez bizi gaitezen lan egiten duzuenok. 
Eskerrak, Jauna. 


Ostirala, ekainaren 16a

NI BIZIA NAIZ BESTEENTZAT 

EBANJELIOA: Joan 15, 13

«Ez die inork maitasun handiagorik adiskideei, bere burua haien alde ematen duenak baino»

IRAKURGAIA

Atzo oso pelikula interesgarria ikusi nuen, Vicente Ferrerren bizitza kontatzen duena. Gizon honek besteei eskaini zien bizitza; beste horiek Indiako behartsuenak ziren, ukiezinak. 

Vicente Ferrer Bartzelonan jaio zen 1920an. Espainiako gerra zibilean borrokatu zen, errepublikanoen alderdian, Biberoiaren Kintan, 16 urte zituenean. Aurkako bandoko bat hiltzea agindu zioten, baina berak aireari egin zion tiro. Orduan bere bizitza besteei laguntzen ematea erabaki zuen. 
 
Handik urte batzuetara, Jesusen Lagundian sartu zen, hau da, jesuita egin zen, bere nahia eta bokazioa, alegia, besteei laguntzea, garatzeko

1952an Mumbaira, Indiara, iritsi zen. Aurrerantzean bizitza osoa emango zuen herrialde zabal hartako pertsonarik behartsuenen sufrimendua errotik kentzeko ahalegintzen. Zoritxarrez, beronen lanak mesfidantza asko eragin zituen Indiako burukideen artean, Vicente Ferrerren lanean eta ahaleginean euren interesen aurkako mehatxua ikusten baitzuten. Hura herrialdetik kanpora botatzeko agindua lortu zuten. 

1968an Vicentek India utzi behar izan zuen, baina hiru hilabete geroago, Indira Gandhiren interbentzioari esker, bisa berria lortu zuen, Indiara itzuli eta Anantapurren jarri zen bizitzen. Han berriz ekin zion pertsona behartsuenei laguntzeko borrokari. 1970ean jesuitak utzi zituen eta Vicente Ferrer fundazioa sortu zuen, gero emazte izango zuen Anne Perry-rekin batera. 

Hasieran putzuak egin zituen, probintzia hartako ukiezinei aukeraren bat ematekotan. Estatu Batuetatik iristen zen garia banatzen zuen. Gero ospitaleak eraiki zituen eta jende askori eskolara joateko aukera eman zion. Askotan areriorik handienak indiarrak eurak zituen: gobernadorea, lur-jabeak,… Mehatxatu egin zuten, kartzelan sartu,…

Beti behartsuei lagundu eta on izugarria egin ondoren, Anantapurren hil zen, 2009an. 

Pertsona ezaguna eta goratua zen. Sari asko jaso zituen. Indian mitoa da, milioi bat lagun baino gehiago salbatu ditu heriotzatik eta miseria gorritik.

Bere erakundeak 700 laguni ematen die lana. 4.000 putzu, 250 urtegi, 3 ospitale eta 450 eskola egin ditu. Fundazioaren lana 600 herritara iristen da, milioi bat lagunengan du eragina. 
 

GOGOETARAKO 

Gutako bakoitzak, handi zein txiki, besteen alde zerbait egin dezake. Pentsatu gabe, ekin diezaiogun lanari. Ez da beharrezko Indiara edo misioetara joatea. Hementxe, berton, bizi garen lekuan, ere egin dezakegu. 


BIDEOA: http://www.rtve.es/alacarta/videos/el-documental/documental-felicidad-segun-vicente-ferrer/3539321/ Dokumentala

https://www.youtube.com/watch?v=fG8baR3dLHg - Un hogar digno para cada familia.

IRUDIA     
[image: Resultado de imagen de vicente ferrer para niños]















OTOITZA

[image: Resultado de imagen de oracion vicente ferrer]

“Ekintza hitzik gabeko otoitza da” 
#Egunonak 									  	#LH

